
Chi groppi hà de concetti ri desfasse;

Dagghe ogn'unna in caparro

Un concetto à sò gusto chiù bizarro.

Mì trà tanto che à sorte in queste rive

Dra vostra gratia com'à puinto in pegno,

Canzelle bench'indegno,

Officio, e cura aparte hò da servive,

In vost'hono cavandome ri guanti

Sarò tromba all'hono dri vostri canti.



4.

Muze, mà da che parte,

Sottomissa à tant’oebrigo ra penna,

Povera in tutto d'arte,

Comensera se Apollo nò l'impenna?

Sì sì rò favò vostro me l'accenna,

Zà de le come fuoera

Ra mente trasporta s'ingorfa, e svoera,

E zà battendo l'ære forestera

Onde ra Famma da per tutto in trombe

Fà che suoenne, e rimbombe

Dre grandezze dri Doria ogni Rivera,

Da Febo illumina, tosto repiggia

Re Glorie antighe de si gran Famiggia.

